
Shri Madhusudana Stotram

ஶ்ரீமது⁴ஸூத³நஸ்தோத்ரம்

ஶரணம் ப⁴வ கருணாம் மயி குரு தீ³நத³யாலோ
கருணாரஸவருணாலய கரிராஜக்ரு’பாலோ ।

அது⁴நா க²லு விதி⁴நா மயி ஸுதி⁴யா ஸுரப²லிதம்
மது⁴ஸூத³ந மது⁴ஸூத³ந ஹர மாமகது³ரிதம் ॥ 1॥

க்⁴ரு’ணிமண்ட³லமணிகுண்ட³லக³மண்ட³பஶயந
அணிமாதி³ஸுகு³ணபூ⁴ஷண மணிமண்ட³பஸத³ந ।

விநதாஸுதக⁴நவாஹந முநிமாநஸப⁴வந
மது⁴ஸூத³ந மது⁴ஸூத³ந ஹர மாமகது³ரிதம் ॥ 2॥

கரநூபுரத⁴ர ஸுந்த³ர கரஶோபி⁴தவலய
ஸுரபூ⁴ஸுரப⁴யவாரக த⁴ரணீத⁴ர க்ரு’பயா ।

த்வரயா ஹர ப⁴வமீஶ்வர ஸுரவந்தி³தவீர்ய
மது⁴ஸூத³ந மது⁴ஸூத³ந ஹர மாமகது³ரிதம் ॥ 3॥

ஹரிஶீகர(அரிபீ⁴கர)ஹரஸோத³ர (ஹரஸம்ஸ்துத) பரிபூர்ண ஸுதா⁴ப்³தே⁴
நரகாந்தக நரபாலக பரிபாலிதஜலதே⁴ ।

ஹரிஸேவகநாராயணவரதீர்த²பராத்மந்
மது⁴ஸூத³ந மது⁴ஸூத³ந ஹர மாமகது³ரிதம் ॥ 4॥

இதி ஶ்ரீமது⁴ஸூத³நஸ்தோத்ரம் ஸம்பூர்ணம் ।

